
UIT DIE KAJUIT 
Volharding:  Ons laaste waarde waaraan ons aandag gee is volharding.  Dit is 
natuurlik ook ons skool se amptelike leuse en ons herinner die leerders gereeld 
daaraan dat dit ‘n waarde is wat ons getrou moet navolg as ons suksesvol wil 
wees.  So, wat beteken volharding presies?  Volharding is die vermoë om aan te 
hou, selfs wanneer omstandighede moeilik raak en sukses ver weg lyk.  Dit 
beteken nie dat ’n mens nooit moeg, teleurgesteld of onseker voel nie. 
Inteendeel, volharding word juis sigbaar wanneer iemand, ondanks hierdie 
gevoelens, besluit om nog ’n tree vorentoe te gee.  Elke mens ervaar uitdagings, 
maar ons reaksie daarop bepaal dikwels of ons uiteindelik ons doelwitte bereik of 
nie.  Wanneer ’n mens volhard, leer jy waardevolle lesse uit mislukkings.  ’n Fout 
is nie noodwendig ’n bewys dat jy onbekwaam is nie, dit kan eerder ’n geleentheid 
wees om te verbeter en iets op ‘n nuwe manier aan te pak.  Baie suksesvolle 
mense het herhaaldelik misluk, voordat hulle hul drome verwesenlik het.  Hulle 
het egter geweier om hul mislukkings toe te laat om hul identiteit of toekoms te 
bepaal.  Volharding begin dikwels met klein, gereelde pogings. ’n Groot doelwit 
kan oorweldigend voel, maar wanneer dit in kleiner stappe verdeel word, word 
dit meer bereikbaar.  Deur elke dag ’n bietjie moeite te doen, bou ’n mens stadig 
maar seker vordering op.  Geduld is daarom ’n belangrike deel van volharding, 
want ware sukses gebeur selde oornag. Volharding leer ons om 
verantwoordelikheid te aanvaar, hoop te behou en uitdagings met moed te 
benader.  Alhoewel die pad soms lank en moeilik mag lyk, maak volharding dit 
moontlik om hindernisse te oorkom en ons potensiaal te bereik.  Ons volgende 

poging kan juis die een wees wat ons nader aan sukses bring.  Seën vir almal. 
Dr. André Smith 
 

BELANGRIKE INLIGTING EN UITSLAE
 

1. Verkeer om die skool 
Ons doen ‘’n ernstige beroep op ons ouers om seker te maak dat u die verkeersreëls 
om die skool sal nakom.  Die volgende spesifieke areas skep tans probleme: 

• Die “drop and go”-sone is vir aflaai van leerders.  Ouers moenie te lank talm 
 of saam leerders uitklim of stap nie – dit hou die res van die verkeer op.  
 Indien u saam met u kind wil stap moet u verder af in die straat parkeer. 

• Leerders moet die voetoorgange gebruik – voor die skool, asook by die Gr. R-
 hek.  Ouers moet asb. toesien dat bestuurders van openbare vervoer aan die 
 skool se kant parkeer en sal sorg dat leerders veilig oor die straat beweeg.   
Baie dankie dat ons op u samewerking kan staatmaak tot voordeel van ons kinders 
se veiligheid. 
 
2. AstroQuiz 
Ons is baie trots op ons AstroQuiz-span wat ‘n 3de plek by die nasionale rondte behaal 
het.  Dit is ‘n uitsonderlike prestasie en verg baie harde werk.  Die span bestaan uit 
Jana Kruger, Reghardt Smit, JD du Toit en Reuben du Plessis.  Ons bedank graag vir 
Dr. André Leonard vir sy insette, moeite en tyd met hierdie leerders. 

Afrikaanse idioom van 
die week 

 

Dis ‘n feit soos ‘n koei 
 

 

Dit is iets waaroor jy nie kan 
stry nie. 

“Failure is simply 
the opportunity 
to begin again, 
this time more 
intelligently.” 

 Henry Ford 

2026 SKOOLKWARTALE 
 

3de: 21 Julie – 23 September 

4de: 6 Oktober – 9 Desember  



3. Park Redenaarsfees 
Die Park Redenaarsfees het puik verloop en almal het dit baie geniet.  Ons leerders 
het baie goed gevaar.  Die volgende leerders het spesiale toekennings ontvang: 

• Gr 7: Jana Kruger – Beste taalgebruik 

• Gr 6: Ingrid Keyser – Beste aanbieding 
  Inge Suhr – Lekkerste geluister 

• Gr 1-3: Liya Smit – Beste aanbieding 
  Lené Venter – Beste taalgebruik 
Baie geluk aan almal wat deelgeneem het. 
 

4. Gholfdag 
Die jaarlikse gholfdag vind op Vrydag, 13 November plaas.  Indien enige persoon of 
instansie belang sou stel om betrokke te raak as speler, borg of donateur en die dag 
te ondersteun kan u die betrokke organiseerders, Ewoud en Charlene Lotz kontak. 
Sien die advertensie onderaan. 
 

5. Begrotingsvergadering 
Neem asb. kennis van ‘n uiters belangrike vergadering waartydens die begroting vir 
2027 bespreek en goedgekeur moet word.  Die vergadering vind op Maandag, 21 
September 2026 om 14:00 – 14:30 in die skoolsaal plaas en vereis ‘n kworum.  Dit is 
dus baie belangrik dat ouers dit sal bywoon.  Die kennisgewing en opsomming van 
die begroting is reeds via D6 uitgestuur.  
 
6. Vakatures beskikbaar vir 2027 
Ons skool adverteer tans die volgende vakatures vir vulling aan die begin van 
Januarie 2027: 

• Grondslagfase onderwyser 

• Gr. RR onderwyser 

• Onderwysassistent: Grondslagfase x2 

• Onderwysassistent: Intermediêre fase 
Die sluitingsdatum vir aansoeke is Vrydag, 18 September.  Sien die advertensies op 
die skool se sosiale media platforms vir meer besonderhede. 
 

7. Damesoggend 
Alle dames word uitgenooi om hierdie spesiale geleentheid by te woon.  Dit vind op 
Saterdag, 31 Oktober te Salt & Copper plaas met gassprekers, Hanna en Dirk van der 
Westhuizen, verlede jaar se wenners van Kokkedoor Son en See.  Dit beloof om ‘n 
heerlike geleentheid te wees.  Sien die advertensie onderaan. 
 

8. Buite aktiwiteite 
Karate: Anzaan Steyn het tydens die KSI-nasionale kampioenskappe twee 
bronsmedaljes verower vir Kunite en Kata.  Sy kwalifiseer om in Johannesburg aan 
verdere kampioenskappe deel te neem waaruit die Suid-Afrikaanse span gekies 
gaan word vir deelname aan die Wêreldkampioenskappe.  Baie geluk! 
Fietsry: Baie geluk aan Noah Lourens wat ‘n eerste plek in sy ouderdomsgroep 
tydens die Build-It 10km-wedren behaal het. 
 

9. Skoolfonds vir 2026 
Maak asb. seker dat alle skoolfonds betaal is. Skoolfonds vir 2026 is as volg: 

• Graad 1 – 7: R14 400 per jaar 

• Graad R: R14 800 per jaar 

• Graad RR: R16 000 per jaar  

• Graad RRR: R19 500 per jaar 
 
10. 2027 Skoolkalender 
Sien die skoolkalender met datums vir volgende jaar onderaan. 
 

Kontak ons:  
Kaapweg 49 Mosselbaai  

Posbus 96, Mosselbaai , 6500   

Tel: 0 44  691 1020/1              

Epos: navrae @lspark .co.za 

www.laerskoolpark.co.za  

 

BANKBESONDERHEDE  
Naam: Laerskool Park  

Bank: Standard Bank  

Rekeningnommer: 060822643  

Tipe rekening: Business Current 

Account  

Takkode: 051001 (George)  

Verwysing: Familiekode  

 

 

 

 

VOLGENDE WEEK SE PROGRAM  
 

Ma, 14 Sep: Toetsreeks: Wiskunde  

Di, 15 Sep:  Toetsreeks: Natuurwetenskap  

Wo, 16 Sep: Toetsreeks: Geskiedenis  

                   Krieket: Park 100’s toernooi  

Vr, 18 Sep :  Gr. R Rugby -  en netbaldag  

                   1ste span afsluiting 

(wintersport)  

                   Tennis: Eden mini 5  

Sa, 19 Sep : Rugby: SWD o.12  pettefunk s ie 

                   Tennis: Eden mini 5  

 

      

 

 

 

 

     

 

 

 

 

 

100% Parkies 

http://www.laerskoolpark.co.za/




 



 



 









 


